
	Ուզում ենք նշել, որ թեև փաստաթուղթը կարևորում է սովորողների քննադատական և ստեղծագործական կարողությունների ձևավորումը և համապատասխան միջավայրի ստեղծումը ուսումնական հաստատություններում, այդուհանդերձ, միայն մի տեղ է հիշատակվում մեդիագրագիտությունը։ Մեր կարծիքով՝ անհրաժեշտ է շեշտել թվային և մեդիա կարողունակության դերը՝ որպես 21-րդ դարի հմտություն և ժամանակակից կրթության պահանջ։ Թվային և մեդիա կրողունակությունը Հանրակրթության չափորոշչի կարևոր  մաս է․ այդ կարողունակության և մեդիագրագիտության ներառումը կրթության զարգացման ծրագրում սկզբունքային է։  
	Ընդունվել է։

	Այդու, առաջարկում ենք որոշ հավելումներ անել փաստաթղթում, որոնք ներկայացրել ենք ստորև։
1.  Կրթության ոլորտի մատչելիությունը բաժնի կետ 12-ում առաջարկում ենք ՏՀՏ միջոցների կողքին շեշտել նաև մեդիա գործիքներով դպրոցները զինելու անհրաժեշտությունը, ծրագրերում մեդիագրագիտության բաղադրիչի ավելացումը, ՏՀՏ կիրառության դժվարությունների կողքին չմոռանալ նաև նոր թվային իրականությունում ռիսկերն ու հնարավորությունները գնահատելու, տեղեկատվական հոսքերում կողմնորոշվելու կենսական կարողությունները։ Առաջարկում ենք կետ 12-ը շարադրել այսպես․ 
Թվային տեխնոլոգիաների շարունակական արդիականացումը ժամանակի հրամայական է դարձնում ուսումնական գործընթացում ժամանակակից տեղեկատվական և հաղորդակցության տեխնոլոգիաների (ՏՀՏ) կիրառման ընդլայնումը, հանրակրթական դպրոցների համալրումը արդիական համակարգչային միջոցներով և մեդիա գործիքներով, որակյալ ինտերնետային կապով, կրթական ծրագրերում ՏՀՏ և մեդիագրագիտության բաղադրիչի ավելացումը, եղած գործիքներն օգտագործելու և նորերը ստեղծելու կարողությունների զարգացումը։ ՏՀՏ կիրառումը ուսումնական գործընթացում և, հատկապես, հեռավար/առցանց կրթության ընդլայնման ու զարգացման անհրաժեշտությունն էլ ավելի ընդգծվեց 2020թ., երբ նոր կորոնավիրուսի (Քովիդ-19) տարածման հետևանքով ստեղծված իրադրությունում կիրառվեցին տեղեկատվական և հաղորդակցության ժամանակակից տեխնոլոգիաներն ու էլեկտրոնային հարթակները: Այս համատեքստում, նաև բացահայտվեցին սովորողների, մանկավարժների ու տնօրենների շրջանում՝ առցանց աշխատանքի համար անհրաժեշտ ոչ բավարար հմտությունները և մեդիագրագիտության ցածր մակարդակը, հեռահաղորդակցման տեխնիկական միջոցների բացակայությունը/անբավարար որակը,  ուսուցիչների համար հեռավար ուսուցման վերաբերյալ ոչ բավարար ծավալով/քանակով անցկացված համապատասխան վերապատրաստումները, հեռավար կրթության իրականացման սահմանափակ գործիքների ու առցանց հարթակների կիրառումը։ Չնայած հեռավար և առցանց կրթության ազգային հարթակն արդեն ստեղծվել է, բայց դեռևս գտնվում է կայացման փուլում: Լուրջ աշխատանքներ պետք է տարվեն պետական ուսումնական ծրագրին ու չափորոշիչներին համապատասխան կրթական ռեսուրսների ստեղծման, շարունակական վերանայման և արդիականացման, առցանց կրթության հարթակի կառավարման, տեխնիկական հագեցման, առցանց տիրույթում անվտանգության ապահովման և այս ոլորտին առնչվող այլ հարցերի ուղղությամբ։ 
Թվային տեխնոլոգիաների զարգացմանը զուգահեռ կարևորվում է թվային միջավայրի ռիսկերն ու հնարավորությունները գնահատելու, տեղեկատվական հոսքերում գրագետ կողմնորոշվելու հմտությունների զարգացումը, թվային և մեդիա կարողունակության ձևավորումը։ Դպրոցներում և բուհերում մեդիա ստուդիաների ձևավորումը, մեդիագրագիտության դասավանդումը այլևս ժամանակակից կրթության պահանջն են։
	Մասամբ է ընդունվել։
Մեդիագրագիտության դասավանդումը հանդիսա նում է ԲՏՃՄ կրթության բաղադրիչ, ինչի կարևորու թյունը բավարար մատնա նշված է նախագծում։

	2. Կրթության որակը բաժնում առաջարկում ենք 24-րդ կետում՝ ժամանակակից կարողունա կությունների շարքում նշել նաև մեդիագրագիտությունը՝  տեքստը շարադրելով այսպես.
Մինչդեռ արագ զարգացող և փոփոխվող հասարակությունն ու տնտեսությունը նոր մարտահրավերներ են ներկայացնում կրթության համակարգին՝ թելադրելով նոր բովանդակության, 21-րդ դարի տնտեսության և քաղաքացիական հասարակության առանցքային կարողությունների ներառման անհրաժեշտություն կրթական ծրագրերում: Առանձնակի կարևորվում են մաթեմատիկայի, բնական գիտությունների, ճարտարագիտության և տեղեկատվական տեխնոլոգիաների (ԲՏՃՄ–STEM) ոլորտներում սովորողների պատրաստվածությունը, օտար լեզուների տիրապետումը, ինչպես նաև սովորողների մեդիագրագիտության, քննադա տական, վերլուծական, նորարարական, ինքնուրույն և ստեղծագործական մտածողության զարգացումը։ ՀՀ հանրակրթական ծրագրերում STEM առարկաների գումարային ծավալը բավարար չէ, իսկ բուհերի ուսանողների կեսից ավելին ընդգրկված է հումանիտար գիտությունների, արվեստի, կառավարման և իրավաբանության ոլորտներում, մինչդեռ տնտեսության մեջ ՏՀՏ ոլորտի տեսակարար կշիռն անընդհատ աճում է: Այս ուղղությամբ արդեն 2019-2020 թթ․ ընթացել են հանրակրթության բովանդակության վերանայման ու սովորողներին ներկայացվող նոր պահանջների սահմանման աշխատանքներ՝ հանրակրթության նոր պետական չափորոշչի, առարկայական նոր ծրագրերի և չափորոշիչների հաստատման, փորձարկման և փուլային ներդրման միջոցով:
	Չի ընդունվել։
Մեդիագրագիտության դասավանդումը հանդիսա նում է ԲՏՃՄ կրթության բաղադրիչ, ինչի կարևորու թյունը բավարար մատնա նշված է նախագծում։

	3. Համընդհանուր ներառական սովորողակենտրոն կրթական միջավայրի ստեղծում բաժնի 80-րդ կետի, 2րդ ենթակետի Ե․կետը նկարագրում է ուսումնական հաստատությունների տեխնիկական ապահով վածության կարևորությունը։ Այստեղ ևս համակարգչային սարքավորումներից զատ առաջարկում ենք շեշտել մեդիա գործիքները (մեդիա գործիքներ ասելով նկատի ունենք էկրաններ, տեսաձայնագրող սարքեր, լույսի ու ձայնի սարքավորումներ՝ դպրոցական մեդիա արտադրության գործընթացների համար)։  Առաջարկվող ձևակերպում.
Ուսումնական հաստատությունների ուսումնական գույքի, ժամանակակից համակարգչային սարքավորումների, մեդիա գործիքների շարունակական արդիականացում, համացանցի որակյալ հասանելիության ապահովում, 
ժամանակակից հետազոտական ենթակառուցվածքների, մարզադահլիճների, ֆիզիկական և թվային լաբորատորիաների և գրադարանների, նորարարական ոճով կահավորված անհատական և թիմային աշխատանքների տարածքների  ստեղծում։
	Չի ընդունվել։
Նշված «մեդիա գործիքները» ժամանակակից համակարգ չային սարքավորումների տեսակներ են։

	4. Նույն տեղում Գ. կետում՝ ուսումնական ծրագրերի արդիականացման մասին խոսելիս, նորից տեսնում ենք մեդիագրագիտության շեշտման անհրաժեշտությունը՝ շարադրելով հետևյալ կերպ․ 
Ուսումնական ծրագրերի արդիականացում՝ դրանք համապատասխանեցնելով ժամանակի պահանջ ներին, կարողությունների վրա հիմնված և միջազգայնորեն ընդունված չափանիշներին, մասնավորապես կարևորելով մաթեմատիկայի, բնական գիտությունների, ճարտարագիտության և տեղեկատվական տեխնոլոգիաների,      «կանաչ»      կրթությունը, օտար լեզուների ուսուցումը, ինչպես նաև սովորողների քննադատական, վերլուծական, նորարարական, ինքնուրույն և ստեղծագործական մտածողության զարգացումը, մեդիագրա գիտությունը։
	Չի ընդունվել։
Մեդիագրագիտության դասավանդումը հանդի սանում է ԲՏՃՄ կրթության բաղադրիչ։

	2. Մխիթար Սեբաստացի կրթահամալիր
	28.02.2022

	
	N 22-02-056

	1. Լավ է, կրթության զարգացման ծրագիրը կարևորվում է «Անհատի կրթության և սովորելու իրավունքի լիարժեք իրացման համար կյանքի տարբեր փուլերում մարդուն անհրաժեշտ որակյալ կրթական ծառայությունների ամբողջական և բազմազան փաթեթի հասանելիությունը յուրաքանչյուր համայնքում՝ նպատակ ունենալով ապահովել տարածքային խելամիտ և համաչափ զարգացում ու կյանքի որակի էական բարձրացում»: Սա դիտարկում ենք որպես կրթական ծրագրերի բազմազանության, Բլեյան բաց ցանցի, «Գագարին» նախագծով կրթական էկոհամակարգի ձևավորման կարևորում։ Ահա ինչու չի հասկացվում, որ հանրապետությունում կրթական համակարգի իրավիճակի նկարագրության մեջ բաց է թողնվում հեղինակային մանկավարժության փորձը, այդ թվում՝ 
· կրթահամալիր փորձարարական-հետազոտական միավորման ստեղծում, պահպանում՝ որպես «իրապես ինքնակառավարվող և ինքնակարգավորվող, կուսակցական ազդեցություններից ազատ, անկախ և նախաձեռնող, խնդիրներ սահմանող և դրանք լուծող, ներառող, ստեղծարար և արդյունավետ կրթական միջավայր՝ բոլորի համար».
· ֆորմալ և ոչ ֆորմալ կրթության միասնաբար կազմակերպում.
· դպրոց-պարտեզ ուսումնական հաստատության մոդելը՝ որպես տարբեր կրթական ծառայությունների ծախսարդյունավետ կազմակերպման մոդել, ինչպես նաև «քաղաքային համայնքներում (բնակավայրերում) ՆԴՀ-ների սահմանափակ քանակը» հաղթահարելու հնարավորություն.
· թվային գործիքներով ուսուցման կազմակերպում.
· կրթության կազմակերպման մասնակցային մոդելը՝ ծնողին և սովորողին կրթական ծրագրի անհատականացման պատվիրատու դարձնելու,
· տեխնոլոգիական հանրակրթություն, արտադրությամբ ուսուցում, հանրակրթական և մասնագիտական կրթական ծրագրերի միասնական միջավայր.
· նոր կորոնավիրուսային հիվանդության համավարակի պայմաններում կրթության անընդհատություն, ֆիզիկական միջավայրում և հեռավար-առցանց-ընտանեկան, համակցված ձևերով կազմակերպում.
· Արցախյան պատերազմի ժամանակ և պատերազմից հետո «Հայաստան-Արցախ» նոր համակեցություն, արցախցի սովորողների ներառում կրթահամալիրում, կրթական փոխանակումներ.
· Սիրիայից, Լիբանանից, այլ երկրներից ներգաղթած սովորողների հետ աշխատանք, արևմտահայերենի ուսուցման ծրագիր. 
· ծեսով ուսուցում. 
· կենդանի-ամբողջական մայրենի՝ գրաբարով, գրական հայերենի ճյուղերով, բարբառներով.
· բնապահպանությունը, հայրենագիտությունը, ռազմագիտությունը ուսումնական ծրագրեր՝ ճամբարային-արշավախմբային, ճամփորդական նախագծերով.
· հեղինակային մանկավարժության հայաստանյան հաջող փորձը արտերկրում ներկայացնելու մեր ջանքերը, ստեղծված հանրակրթական կամուրջները։
	Չի ընդունվել։
Նախագծում մատնանշված է «կրթական ծառայությունների ամբողջական և բազմազան փաթեթի հասանելիությունը», առանց սահմանափակելու բազմազանության սահմանները։

	2. Նախագծում դիտարկում ենք հակասություններ, ինչպես.
· որպես նպատակ ձևակերպված է «Կրթության զարգացման տեսլականը կառուցված է այն դիրքորոշմամբ, որ յուրաքանչյուրն օժտված է որոշակի տաղանդով, և կրթության համակարգի առաքելությունն է բացահայտել յուրաքանչյուր սովորողի տաղանդները և հնարավորինս զարգացնել  դրանք՝ ուղղորդելով դեպի պետության ամրապնդումը և տնտեսության զարգացում», սակայն կրթության որակը գնահատելու համար ծրագիրը հենվում է  կոնկրետ առարկաների ստուգումների և քննությունների արդյունքների վրա. 
· որպես նպատակ գրանցելով «աշխարհասփյուռ հայությունը կունենա ընդլայնված հնարավորություններ հայեցի կրթություն, այդ թվում՝ հեռավար ուսուցման միջոցներով, սփյուռքում գործող հայկական կրթօջախները լիարժեք ինտեգրված կլինեն Հայաստանի կրթական համակարգին»՝ խոսք չկա կրթական ծրագրերում արևմտահայերենի կարգավիճակի, գրական արևելահայերենի և արևմտահայերենի միասնական ուղղագրության մասին՝ որպես կրթությամբ լուծվող խնդիր։
Ինչպե՞ս շարունակենք։ Առաջարկում ենք թողնել ուսումնական նախագծերին։
	Մասամբ է ընդունվել։
Նշված կետերում հակասու թյուններ չկան։

	3. «Մասնակցային դպրոց» կրթական հիմնադրամ
(առաջարկությունները ներկայացվել են կանաչ գույնով)
	28.02.2022

	
	N 3/2022

	1. Ծրագրի վերջնական նպատակն է. 
Ձևավորել ազգային և համամարդկային արժեքների վրա հիմնված, Հայաստանի Հանրապետության զարգացմանը միտված արդյունավետ և միջազգայնորեն մրցունակ կրթական համակարգ, որը յուրաքանչյուրին, կյանքի բոլոր փուլերում, հնարավորություն է տալիս ստանալ իր կարիքներին և ընդունակություններին համապատասխան  որակյալ կրթություն և հանրահռչակվում է կրթությունը որպես հանրային բարիք՝ ապահովելու կրթության բոլոր շահակիցների մրցունակ մասնագիտական պատրաստվածությունը, ձևավորելու ակտիվ քաղաքացիական դիրքորոշում և մասնակցային ժողովրդավարության վրա հենվող հանրային համերաշխություն: 
	Չի ընդունվել։
Կրթությունը՝ որպես հանրային բարիք, մատնանշված է Ներա ծությունում։

	2.  76. Սույն վերջնական նպատակի իրականացման համար մինչև 2030 թվականը  սահմանվում են հետևյալ ռազմավարական ուղղությունները.
1) համընդհանուր ներառական սովորողակենտրոն և մասնակցային կրթական միջավայրի ստեղծում, որը յուրաքանչյուր քաղաքացու համար կյանքի բոլոր փուլերում հասանելի կդարձնի իր զարգացման և անձնային առանձնահատկություններից բխողև քաղաքացիական համագործակցությանը նպաստող որակյալ և արդյունավետ կրթական ծառայությունները ՀՀ ողջ տարածքում, 
2) կրթության արդյունավետության բարձրացում, ինչը կապահովի  ռեսուրսի (ներառյալ մարդկային) առավելագույն օպտիմալ և արդյունահենք տեղաբաշխում, համակարգի գործընթացային, ծախսային և կառավարման արդյունավետության բարձրացում՝ հենվելով կրթական համակարգի սոցիալական արդարության ապահովման սկզբունքի վրա,
3) կրթական ծառայությունների և արտադրանքի միջազգայնացում և արտահանում, որը խարսխված է լինելու միջազգային կրթական տիրույթում և համակարգերում հայկական կրթական համակարգի ամբողջական և բովանդակային ինտեգրման, ինչպես նաև հայկական կրթական ծառայություններիարտադրանքի արտահանման վրա՝ շահեկանորեն նպաստելով ներքին կրթական ռեսուրսների առաջնահերթ զարգացմանն ու փոխակերպելով Հայաստանի դերը գլոբալ կրթական համակարգում։
	Չի ընդունվել։
Սովորողակենտրոն կրթական միջավայրն արդեն իսկ ենթադրում է մասնակցայնությունը։

	3. 3.Սույն Ծրագրի հիմքում դրվել են հետևյալ արժեքային և գործառնական  սկզբունքները.
1) Ժողովրդավարական մասնակցային մշակույթի ձևավորում կրթական համակարգի բոլոր հարթություններում՝ ուսուցման մեթոդների ու բովանդակության, հաստատության կառավարման և հասարակական հարաբերությունների կազմակերպման մակարդակներում,
2) կրթական հաստատությունների ինքնավարության ևակադեմիական ազատությունների, հանրային հաշվետվողականության ու թափանցիկության հավասարակշռում,
3) կրթական գործընթացի կազմակերպման մեջ բոլոր շահակիցների և շահառուների պատասխանատվության առկայություն, նրանց հանդեպ վստահությունև համայնքային ու կրթական հաստատությունների համագործակցություն,
4) ներառականություն և մասնակցայնություն` կրթության բնագավառի պետական, փաստահենք քաղաքականության մշակումն ու իրականացումը պետք է ընդգրկի հասարակության բոլոր խավերը: Յուրաքանչյուր ֆիզիկական և իրավաբանական անձի փոխադարձ կապի գործուն ու թափանցիկ համակարգի ներդրմամբ պետք է հնարավորություն ընձեռվի ներդրում ունենալու որոշումների կայացման, ծառայությունների մատուցման և արդյունքների գնահատման գործընթացներում,
5) կրթության հասանելիությանը, սոցիալական պաշտպանությանն ու աղքատության հաղթահարմանն ուղղված գործողությունների միջև սերտ կապի և համընթացության (սիներգիայի) ապահովում՝ հաշվի առնելով աղքատության և մասնավորապես մանկական՝ աղքատության բարձր մակարդակը և վերջինիս մեծ ազդեցությունը կրթության արդյունքի վրա, ....
	Մասամբ է ընդունվել։
Մասնակցության և համա գործակցության վերաբերյալ առաջարկները ներառված են «ներառականության և մասնակցության» սկզբունքում։

	3. 80. Համընդհանուր ներառական, սովորողակենտրոն և մասնակցային կրթական միջավայրի ստեղծումը ենթադրում է բոլորի համար որակյալ կրթական ծառայությունների մատչելիություն և հասանելիություն հանրապետության ողջ տարածքում։ Այս ուղղությամբ  քաղաքականությունների ու գործողությունների շրջանակը ներառում է. ....

	Չի ընդունվել։
Սովորողակենտրոն կրթական միջավայրն արդեն իսկ ենթադրում է մասնակցայնությունը։

	2) ուսումնական ենթակառուցվածքների ապահովում.
ա. ուսումնական հաստատությունների շենքային պայմանների բարելավում, ուսումը խթանող, գրավիչ, ապահով և անվտանգ, բազմաֆունկցիոնալ  ֆիզիկական և ժամանակակից թվային տեխնոլոգիաներով հագեցած համագործակցային միջավայրի ստեղծում՝ հաշվի առնելով կրթության նորացող մեթոդաբանությունը, անվտանգության և համընդհանուր մատչելիության չափանիշները, 

	Չի ընդունվել։
Առաջարկը չի համա պատասխանում ենթակետի բովանդակությանը։

	3) կրթության կազմակերպման սովորողակենտրոն և մասնակցային մեխանիզմների ընդլայնում.
ա. սովորողների կրթական խնդիրների ու կարիքների համալիր և համապարփակ գնահատման ու արձագանքման կառուցակարգերի և համակարգի ներդնում,
բ. պարտադիր կրթությունից դուրս մնալու ռիսկերի կանխարգելման, դուրս մնացած երեխաների հայտնաբերման և նրանց կրթական համակարգ վերաներառման մեխանիզմների գործարկում,
գ. կրթության բոլոր շահակիցների, համայնքի և դպրոցի մասնակցությամբ երկարօրյա բազմակողմանի ուսուցման համակարգի աստիճանական ներդնում՝ ապահովելով հմտությունների ձևավորման և սննդի ապահովման կադրային ու ենթակառուցվածքային հիմքը և ստեղծելով համայնքային ինքնակազմակերպմանը ծառայող համաֆինանսավորման խթաններ, … 
լ. կրթական հաստատությունների բոլոր խորհուրդներում մասնակցային մշակույթի խթանում, դասավանդողների շրջանում վերառարկայական կարողունակությունների ձևավորմանն ուղղված համագործակցային աշխատանքի խրախուսում, կրթական հաստատությունների ինքնակառավարման նյութական և բովանդակային հարցերում կառավարման խորհուրդների լիազորությունների ընդլայնում: 
	Չի ընդունվել։
Սովորողակենտրոն կրթական միջավայրն արդեն իսկ ենթադրում է մասնակցայնությունը։

	4) կարողությունների և վերջնարդյունքների վրա հիմնված կրթական գործընթացի կազմակերպում, 
ա. Հանրակրթության պետական չափորոշչի և այլ նորմատիվ փաստաթղթերի ներդրման, փորձարկման և վերանայման փուլերում կարողունակությունների սահմանումների հստակեցում, ներդաշնակեցում և չափելիության ապահովում:
	Չի ընդունվել։
Առաջարկը չի համապա տասխանում ենթակետի բովանդակությանը։

	6) դ. դասավանդողների վերապատրաստման, մասնագիտական և արժանիքահենք առաջխաղացման և խրախուսման, հնարավորությունների՝ ներառյալ ատեստավորման, ընդլայնում՝ փոխկապակցելով այն աշխատանքի արժանապատիվ վարձատրության մեխանիզմների հետ, վերապատրաստումների արդյունավետության մոնիթորինգի և գնահատման մեխանիզմների մշակում ու ներդրում, 
ե. Դասավանդողների ատեստավորման համակարգում վարձատրության չափանիշների սահմանման նպատակով առարկայական, մեթոդական և արժեքային բաղադրիչների պարտադիր ապահովում:
	Չի ընդունվել։
Առաջարկը չի համապա տասխանում ենթակետի բովանդակությանը։

	4. Եվրասիա միջազգային համալսարան
	01.03.2022

	
	NԵ-125-22

	1. Ռազմավարությամբ սահմանված նպատակները բավականին հավակնոտ են, և ընտրված ժամանակահատվածում, կարծում ենք, նշված խնդիրների և նպատակների իրականացումն իրատեսական և հասանելի չէ։ Առաջարկում ենք վերանայել ընտրված ժամանակահատվածը՝ 2040-ը սահմանելով որպես վերջնաժամկետ։ Անհրաժեշտ է հաշվի առնել, որ ծրագրում նշված մի շարք նպատակների իրականացման համար կարողությունների զարգացման ծրագրեր է անհրաժեշտ իրականացնել, հակառակ դեպքում բարեփոխումները մակերեսային բնույթ կկրեն՝ անկայուն հիմքեր ստեղծելով հետագա զարգացումների համար։ 

	Չի ընդունվել։
Ժամանակահատվածն համադասված է ՄԱԿ-ի «Կայուն զարգացման նպատակների» համար սահմանված ժամկետի հետ։

	2. Նախագծով նախատեսված է ներդնել (վերանայել) միջին մասնագիտական և բարձրագույն կրթական ծրագրեր, որոնց շրջանավարտները կստանան կրկնակի (քաղաքացիական և ռազմական) կամ երկակի (քաղաքացիական, որոնք համարժեք են նաև ռազմական կրթության) որակավորում (կետ 80)։ Այս որակավորումները սահմանվում են միայն ռազմական կրթության խորացման նպատակով։ Առաջարկում ենք.
· Հստակեցնել կրկնակի և երկակի հասկացությունները. ձևակերպումները հասկանալի չեն։ 
· Պայմանավորված աշխատաշուկայում միջդսիցիպլինար գիտելիքի և կարողություների պահանջով՝ առաջարկում ենք այս գաղափարը ընդլայնել հիմնական (major) և լրացուցիչ (minor) որակավորումների գաղափարի ներդրմամբ։ Այս փոփոխությունը բուհերին հնարավորություն կընձեռի խաչելու տարբեր մասնագիտություններ՝ բարձրացնելով շրջանավարտների մրցունակությունը։

	Չի ընդունվել։
Միկրո-որակավորումների ներդրման հնարավորությունը Ծրագրում նախատեսված է։

	3. Ծրագրում գրեթե բացակայում է հետազոտությունների միջազգայնացումը և համապատասխան նպատակադրումը։ «Կրթական ծառայությունների և արտադրանքի միջազգայնացում և արտահանում» (կետ 82) նպատակադրումը կարելի էր վերանայել՝ ներառելով ոչ միայն կրթական ծառայությունների և արտադրանքի միջազգայնացումը, այլ նաև դիրքավորել երկիրը որպես որոշ ոլորտներում գիտելիք ստեղծող։ Հետազոտությունների միջազգայնացումը, կարծում ենք, անհրաժեշտ է շեշտադրել ծրագրում։ 

	Չի ընդունվել։
Նախատեսվում է գիտության ոլորտի զարգացման առանձին ռազմավարություն։

	4. Միջազգայնացման համար (կետ 82) կարևոր է նաև կրթօջախներում  մանկավարժական, պրոֆեսորադասախոսական, գիտական կազմի, աշխատակազմի միջազգայնացումը։ Այս առումով նույնպես, կարծում ենք, կարելի էր ներառել գործողություններ, ինչպես նաև  առանցքային ցուցիչներ՝ ներգրավելու «ուղեղներ», խրախուսել աշխատակազմի միջազգայնացումը և սահմանել առանցքային ցուցիչներ։

	Չի ընդունվել։
«Աշխատակազմի միջազ գայնացում» հասկացությունը սահմանված չէ։

	5. Սփյուռքի ներուժի ներգրավումը բուհական և հետբուհական կրթության և հետազոտությունների միջազգայնացման նպատակով առանցքային է և, կարծում ենք, անհրաժեշտություն կա այն առանձին շեշտադրելու։ Պրոֆեսորադասախոսական կազմի, հետազոտողների ներգրավման, համատեղ իրականացվող կրթական և գիտահետազոտական ծրագրերի իրականացման և այլ ուղղություններով անհրաժեշտ է կատարել նպատակադրում, որն էլ հետագայում հիմք կհանդիսանա  գնահատման առանցքային ցուցիչների սահմանման, բուհերի և գիտական կազմակերպությունների, ինստիտուտ ների գործունեության գնահատման համար։  

	Ընդունվել է։


	6. Ոչ պետական ուսումնական հաստատությունները իրենց սովորողների թվով, պետբյուջե կատարած վճարներով ՀՀ բուհական համակարգում ունեն որոշակի տեսակարար կշիռ։ Միաժամանակ մի շարք բուհեր կրթական նոր մշակույթի զարգացման հարցում ունեն էական ներդրում։ Անհրաժեշտ է պետական քաղաքականության մակարդակով խթանել ոչ պետական բուհերի զարգացման գործընթացը և նախանշել պետական աջակցության ծրագրեր։ Այս նույն համատեքստում անհրաժեշտ է նաև արձանագրել միջպետական (միջազգային) ուսումնական հաստատությունների խնդիրներն ու զարգացման առաջնահերթությունները։  Այն հանգամանքը, որ բուհական համակարգի երկու ոլորտները հաշվի չենք առնում ծրագրում, նշանակում է, որ ռազմավարական նշանակություն ունեցող ելքային արդյունքները ճիշտ լինել չեն կարող:

	Չի ընդունվել։
Զարգացման ծրագրի նախագծում պետական և ոչ պետական բուհերի համար տարանջատում չի դրվել, քանի որ ծրագրում նախատեսված ռազմավա րական մոտեցումները ընդհանուր են և վերաբերում են բոլոր շահույթ չհետապնդող ուսումնական հաստատություններին։

	7. Ավագ դպրոցը ձևավորվեց ոչ թե նոր բովանդակության և կրթական պահանջներով ծրագրեր ներդնելու միջոցով, այլ մեխանիկորեն  ծրագիրը երկարեցվեց։ Մինչդեռ, նոր տեխնոլոգիաների առաջմղմամբ պայմանավորված, ուսուցման արտադրողականության բարձրացումը ենթադրում էր ուսման տևողության սահմանափակում: Ավագ դպրոցի խնդիրը պետք է լինի նախ և առաջ նախամասնագիտական ուսուցումը: Պատահական չէ, որ այսօր այդ կրթական ծրագրում ընդգրկվածությունը կազմում է 59,5%:  Անհրաժեշտ է առավել հանգամանորեն ներկայացնել ավագ դպրոցի զարգացման գործընթացը։ 
Մտահոգիչ են նաև ավագ դպրոցի աշակերտների մասնավոր պարապմունքների ծավալները  (60%)։ Համակարգի բարեփոխումների համատեքստում անհրաժեշտ է ներկայացնել մասնավոր պարապմունքների կրճատման ռազմավարություն։ 

	Չի ընդունվել։
Կրթության որակի բարձրացման խնդիրը դրված է բոլոր մակարդակներում, այդ թվում՝ ավագ դպրոցում, ինչը կնպաստի նաև մասնավոր պարապմունք ների ծավալի նվազմանը։

	8. Հանրակրթության ոլորտը նախկինում կառավարվել է նախարարության մասնագիտացված ստորաբաժանումների կողմից, իսկ ներկայումս՝ մարզպետարանների ոչ այդքան արհեստավարժ մասնագետներով հավաքագրված բաժինների կողմից: Մեր հանրապետության պայմաններում կրթությունն  իր ողջ համակարգային ստորաբաժանումներով պետք է կառավարվի կենտրոնացված կարգով (մի ձեռքով)ԿԳ նախարարության կողմից: Առաջարկվում է նախաձեռնել համապատասխան փոփոխություններ։ 

	Չի ընդունվել։
Առաջարկը չի բխում կրթության կառավարման ընդհանուր քաղաքակա նությունից։ 

	9. Ներկայումս դպրոցների շենքերի թերբեռնվածությունը հասնում է 50%-ի, իսկ մի շարք մասնավոր դպրոցներ (որոնց սովորողների համար պետական կամ համայնքային բյուջեներից ֆինանսական հատկացումներ չեն կատարվում) ունեն սուղ տարածքային խնդիրներ։ Առաջարկվում է ներկայացնել կրթական հաստատությունների  շենքերի լիարժեք և նպատակային օգտագործման խնդիրը՝ առաջնային համարելով հնարավորինս մատչելի ձևով այդ տարածքների տրամադրումը մասնավոր կրթական հաստատություններին։ Նպատակային է նաև  նախադպրոցական հաստատությունների ընդարձակումը այդ տարածքի հաշվին:
	Չի ընդունվել։
Ուսումնական հաստատու թյունների շենքային պայմանների բարելավման խնդիրը Ծրագրով սահմանված է, իսկ դրա իրականացման մանրա մասները կներկայացվեն հետագայում՝ գործողու թյունների ծրագրում։ 

	10. Ներկայումս նկատվում է մանկավարժների, հատկապես բնագիտական մասնագիտությունների գծով, պակաս։ Անհրաժեշտ է մշակել համապասխան մարդկային ռեսուրսների վերարտադրությունը խթանող և ապահովող նոր և գործող իրական ծրագիր (ինչպես պատրաստել նոր պահանջներով մանկավարժների)։
	Մասամբ է ընդունվել։
Օրենքի նախագծով նախա տեսված է դիվերսի ֆակացված մոտեցում մանկավարժի  որակի բարձ րացման և աշխատաշուկան որակավորված մանկա վարժներով համալրելու համար՝ հատկապես ԲՏՃՄ (STEM) ոլորտի մասնագի տությունների համար: Ինչպես նաև սույն օրենքի գործողությունների պլանով նախատեսվում է կարգավոր վող մասնագիտությունների կոնցեպտի մշակում և  ներդրում, որն իր մեջ ներառում է նաև մանկավար ժական մասնագիտու թյունները:


